


avtor: Guillermo Calvifo



BOLETIN GALEGO DE LITERATURA, n° 58 / 1° SEMESTRE [2021): pp. 522 / ISSN 2174-4025

Unha casa para Lupe Gomez: espazo
afecto e memoria en Camuflaxe (2017)

Gisella Costas

Universidade de Santiago de Composteln
https://orcid.org/0000-0002-9005-9289

[Recibido, 17 decembro 2020; aceptado, 6 maio 2021]

[Costas, G. (2021). Unha casa para Lupe Gémez: espazo, afecto e memoria en
Camuflaxe (2017). Boletin Galego de literatura, 58, "Notas”, 5-22]
DO http://dx.doi.org/10.15304/bgl.58.7291

RESUMO

ABSTRACT

Camuflaxe, publicado e recofiecido en 2017 co Premio da Critica Espafiola, é un dos
Gltimos libros de poemas escrito pola autora galega Lupe Gémez. Nas stas pdxinas,
que abordan temas tan intimos como a infancia, a casa familiar ou os lazos mater-
no-filiais, estd latente o compromiso dunha conciencia literaria que busca representar
os custos da perda e da destrucién tanto da terra como dos modos de vida vencellados
ao rural galego. Con este propésito, a autora artella un poemario no que se cruzan
os afectos e a memoria, tanto colectiva como privada, no espazo da periferia galega,
elementos que serdn analizados a fin de comprender a maneira na que se relacionan
e constrien o ambiente que envolve os poemas. En definitiva, Lupe Gémez sérvese da
palabra poética como lugar de memoria para denunciar unha realidade marcada pola
inxustiza social dando lugar, deste xeito, a un discurso poético de resistencia.

PaLavras cHave Espazo; afecto; memoria; Camuflaxe; Lupe Gémez.

Camuflaxe, published and recognized in 2017 with the Spanish Critics Award,
is one of the last books of poems written by the Galician author Lupe Gémez. In
its pages, which deal with such intimate issues as childhood, the family home or
mother-child ties, there is an underlying commitment of a literary consciousness
that seeks to represent the costs of the loss and destruction of both the land and
the ways of life connected to Galician countryside. For this purpose, the author
articulates a book of poems in which affects and memory, both collective and
private, intersect in the space of Galician periphery. Those elements will be ana-
lyzed in order to understand the way in which they relate to each other and con-
struct the environment that surrounds the poems. In conclusion, Lupe Gémez uses
the poetic word as a place of memory so as to denounce a reality that is marked
by social injustice and, thus, gives rise fo a poetic discourse of resistance.
Kevworos Space; affect; memory; Camuflaxe; Lupe Gémez.

Introducién

O campo poético galego vén atendendo, dende hai uns anos, un esper-

tar da conciencia literaria acerca dos custos da perda e destrucién da terra

e dos modos de vida vencellados ds zonas mais rurais. Estes son propios
dunha Galicia 4 que os seus habitantes ainda se mantefien suxeitos por la-
zos fortes, profundos e complexos que resisten ante a promesa utépica do
progreso. Os autores, e especialmente as autoras deste momento, abordan
esta perda coa intencién de empregar a palabra poética a modo de fugar
de memoria' que recolla unha critica radical cara a unha realidade material
que se presenta atravesada por profundas inxustizas sociais contra a terra, a
vida e a lingua de Galicia. Neste sentido, a poeta e narradora Lupe Gémez
sittase aqui como unha das autoras mais comprometidas 4 hora de tratar
os procesos de perda como unha prioridade na sta obra; demdstrano asi li-
bros tan recofiecidos pola critica literaria como Fisteus era un mundo (2001),
O ditero dos cabalos (2005) ou, dun xeito especial, un dos seus ultimos libros
de poemas no que se enfocari este ensaio, Camuflaxe (2017).

De acordo con isto, o obxectivo desta analise serd achegarnos ao poe-
mario de Lupe G6mez coa intencién de atender 4 relacién entre espazo,
memoria e afecto 4 hora de construir o marco espacial e o ambiente que
envolven os poemas, entendendo que ambos os sitdan nun lugar a medio
camifio entre o pasado e o presente. Isto €, a poeta atende, especialmente,
o lugar no que se dispon e sitia o libro partindo dunha perspectiva que
da conta da sda liminalidade a través dunha atencién particular 4 nocién
de espazo percibido, asi como ao simbolo da casa interpretado polo fil6sofo
francés Gaston Bachelard (1957). Desta maneira, pretendemos compren-
der a centralidade dos afectos e da memoria na sta escrita, mais tamén o
papel que xoga a ecoloxia no seu discurso poético.

Os usos politicos da palabra poética
Lupe Goémez comeza a publicar a finais do século pasado, na década

dos anos 90, co poemario Pornografia (1995), autoeditado durante a co-
necida eclosién de voces femininas na poesia galega contemporanea que

O termo e concepto lugar de memoria parte do historiador francés Pierre Nora, vinculado &
denominada nova historia, e, concretamente, dos seus estudos relativos a cuestiéns da iden-
tidade e da memoria. Este concepto foi empregado para darlle nome & sta obra Lieux de
mémoire dividida en tres tomos: La République, La Nation e Les France, editados entre 1984
e 1992. Neles o investigador realiza un inventario dos lugares e dos obxectos nos que atopa
de maneira encarnada a memoria nacional do seu pais.

desembocou na chamada xeracion dos 90. Dita eclosién do discurso poé-
tico das mulleres foi recofiecida por abrir novos camifios para a literatura
galega en relacion con cuestions relativas 4 identidade ou ao xénero, mais
tamén pola preocupacién que mostraron polos emerxentes movementos
sociais entre os que se inclufa o ecoloxismo. Vinte anos madis tarde, Canzu-
flaxe aparece no panorama literario galego como unha revelacién intima
“sobre a extincién cultural e fisica dunha comunidade”, tal e como reza a
sta capa, co fin de construir, ante todo, unha imaxe de resistencia.

Fronte 4 incapacidade transgresora dos mitos nacionais, por motivo
da sua tendencia ao esencialismo, increméntase exponencialmente, nesta
época, o numero de autores que se serviran da palabra poética co obxecti-
vo de converter a pura narracién estética nun marco sociol6xico de accién
que sirva a unha fin transformadora. A critica literaria Maria Xesis No-
gueira analiza este uso critico do nacionalismo na obra das poetas Lupe
Gomez e Chus Pato nas paxinas do seu artigo “Identidade, nacién e com-
promiso na poesia galega do novo século escrita por mulleres” mediante a
nocién de usurpacion:

O discurso sobre a nacién-identidade usurpada contextualizase ademais
nunha constante denuncia da alienacién derivada da historia e da propia
evolucién do sistema econémico capitalista, cuxa repercusion se percibe nas
transformaciéns dos modos de explotacién de noso e na propia lingua, re-
presentada como unha identidade perdida e en conflito. (2011, p. 114)

Nesta lifia, Chus Pato escribia asi no seu poemario 7-tali (2000) sobre
o que existe de conflitivo na relacién entre o nacionalismo e a identidade:
“o nacionalismo é unha cuestiéon de identidade, réubanche a identidade
porque esa identidade xa non pode ser, e logo sofres toda a vida polo rou-
bo [...]. A reconstruccion desa identidade, a sia imposible reconstruccion,
son a historia da nacién, a historia do poema” (p. 48).

E por esta razén que as poetas contemporaneas afistanse da tradicio-
nal poesia paisaxistica, que fora empregada polos nacionalismos durante
o século XIX, deixando de representar, en consecuencia, as estampas do
mundo rural como un espazo idealizado no que os suxeitos poden atopar
unha identidade colectiva. Pola contra, estas presentan unha imaxe desmi-
tificada destes espazos e, da mesma maneira, dos modos de vida propios
deles co fin de crear unha defensa lingiiistica, antropoléxica e mesmo te-

rritorial. A partires dos anos oitenta, xorden movementos sociais en contra
da crecente privatizacion e explotacién da terra xerando, asi, na literatura
un contra-discurso que apunta cara a unha volta ao natural por medio
dunha lingua territorializada e desmitificadora.

A teérica Maria do Cebreiro Ribade (2010) destaca o slogan “a nosa
terra € nosa” contra Fenosa como claro exemplo dun discurso de defen-
sa da terra nesta lifia. Sen dubida, este 1émbranos aos versos da autora
que xuran “os nosos montes nunca serdn paisaxes” (Gémez, 2017, p. 80),
sentenzas nas que subxace unha resistencia ecoloxista e politica fronte 4
explotacion e imposicién dos modelos estranxeiros. No caso que nos ocu-
pa, os seus poemas recollen un testemuiio do pasado que non se reduce a
un acto derivado da nostalxia, sen6n que escribe coa intenciéon de amosar
unha alternativa para o futuro a través da reconciliacion co pasado ferido.
Esta alternativa estard baseada nunha reformulacién do vinculo entre a
terra e os seus habitantes e, ainda mdis, entre a terra aut6ctona e a man
estranxeira que a explota.

O mundo rural preséntase no poemario de Lupe Gémez como un refe-
rente para a representacion identitaria, unha representacion que fala dun-
ha “nacién morta”, citando as palabras de O itero dos cabalos (2005), é dicir,
dunha nacién que actualmente permanece deshabitada e triste e na que se
sitGa o simbolo da casa da infancia. Deste modo, a poeta trae ante o lec-
tor unha vision critica que expén o proceso de usurpacion territorial, por
parte das forzas politicas capitalistas, desencadeado polo desafiuzamento
deste espazo periférico e subalterno? que foi, durante décadas, invisibili-
zado e marxinado en todas as stas dimensions. Neste sentido, o estilo de
vida comunitario propio dos habitantes do territorio rural segregado e
as suas correspondentes estruturas ideoldxicas, sociais e emocionais eran
completamente incompatibeis co modelo capitalista imperante baseado

2 Subalterno é un termo destacado dentro dos estudos poscoloniais que foi proposto polo
marxista italiano Antonio Gramsci nos seus Cadernos do cdrcere (1981-2000), escritos entre
1929 e 1935, e foi acoutado, posteriormente, pola pensadora da India Gayatri Spivak. En
consecuencia, este concepto pasaria a apuntar os suxeitos excluidos, desprazados e alteri-
zados polos discursos de poder e os que, ademais, se lles ten negado a sta voz dentro do
espazo politico. A pesar disto, a nocién de subalternidade implica unha posicién e non unha
identidade, o que implica a permanente existencia dunha posibilidade para o subalterno de
reverter a sia posicién como marxinado dentro do marco do conxunto social, pois enfende-
mos que fen que ver cunha condicién e non coa sta propia natureza.

nos ideais da privatizacion, o individualismo e a razén, polo que dende o
poder da capital férmase unha beteroimaxe’ da sociedade galega represen-
tada como supersticiosa, folclorica e primitiva, definindo asi o conxunto
do territorio galego como un lugar ligado 4 pobreza, 4 ignorancia e a unha
natureza salvaxe. En consecuencia, a poeta relata desta maneira o silencio
que cobre a terra da sda nai:

Non tifias idioma.

A Historia cortou

cun coitelo interior

a beleza dos teus beizos.

O teu mundo non existia nos mapas.

As tiias entrafias eran totalmente secundarias / invisibles.

(Gémez, 2017, p. 37)

O seu libro de poemas posicidnase, polo tanto, como un acto de resis-
tencia, no seu sentido mdis espacial, isto €, entendido como unha demos-
tracion de lealdade cara 6 lugar atravesada dun xeito visceral polo enrai-
zamento e o sentido de pertenza. Neste sentido, a defensa dese espazo
supén, asi mesmo, a defensa do suxeito politico que o habita, € dicir, da-
quel suxeito que permanece ou que “ten de maneira reiterada”, se atende-
mos 4 etimoloxia do verbo habitare, creando asi lugar no espazo.

A representacion literaria do mundo natural

Por outra banda, en Camuflaxe, a poeta preséntanos unha perspectiva
non burguesa da natureza, ¢ dicir, allea ao tépico latino do locus amoenus,
xa que non € bucdlica nin tampouco semella cousificada, pois a sda ver-
dadeira intencién € a de desmitificar o mundo rural e, 4 vez, deconstruir

3 O concepto de heferoimaxe pertence co campo do saber teérico da imagoloxia. Entendemos por
imagoloxia o estudo das imaxes, prexuizos, estereotipos e opiniéns que unha comunidade verte
sobre outra. No émbito da teoria literaria, estas imaxes presentes nos textos literarios son analiza-
das co fin de descubrir os valores ideoléxicos e agochados nelas, que serven como representacion
do pensamento dunha comunidade e que motivan, asi mesmo, a escritura de obras. De acordo
con isto, a imagoloxia estuda o xeito no que unha comunidade, cultura ou nacién se define ou é
definida en oposicién a outras. Dentro desta subdisciplina expléranse os conceptos de autoimaxe e
heferoimaxe; por unha banda, a autoimaxe é aquela imaxe dunha comunidade sobre ela mesma
e, por outra, a heferoimaxe refire a imaxe que unha comunidade crea doutra a partir dos seus
propios ideais e pensamentos, agochando, en moitas ocasiéns, unha cuestion politica e ideoléxica.

esa heteroimaxe estranxeira baseada na idea da aldea atrasada, inmébil e
pobre. De igual xeito, esta aparece a miido conxugada cunha misteriosa
e perigosa beleza, propia da estética do Romanticismo, que atrae o es-
tranxeiro e a idealiza. Fronte a isto, a poeta amosa unha visién cria do
espazo e da vida que o compén, ademais, por medio dunha ollada atenta
4 cuestion de xénero en relacién coa posicion que as mulleres adquiren
nestes ambientes, pois, tal e como esta afirma, “as mulleres na aldea non
sofian” (Gomez, 2017, p. 23).

Na lina do que temos exposto, a partires do pensamento do tedrico
marxista Raymond Williams (2001), podemos soster que unha paisaxe €,
ante todo, un xeito de ollar construido historicamente ou, en palabras de
German Labrador (2016, p. 257): “un sistema combinado de modos de
mirar, y de hacer ver, en cuyo interior se negocian alianzas y enemistades
politico-culturales relativas al dominio tecnolégico, econémico y militar
de un territorio dado”.

Por conseguinte, as imaxes descritivas da paisaxe contefien sempre
unha dimensién histérica, tal e como apuntou Raymond Williams, xa
que recollen a accién da man humana sobre ela coma se esta fose un pa-
limpsesto. No caso concreto de Galicia, as tallas e a apropiacién das terras
e dos bens comunais das aldeas a finais do século XIX por parte do Estado
supuxeron a fundacién violenta dun novo modelo socio-econémico capi-
talista. A concepcion da paisaxe como construcion cultural estetizada do
natural e supeditada a unha perspectiva humana emerxe xunto co inicio
da explotacién natural a grande escala (Lopez, 2012, p. 51). Deste xeito, a
natureza comeza a ser explotada respondendo a unha concepcién mecani-
cista da mesma que a entendia como algo inerte e 4 disposicion dos seres
humanos para servirse dela no seu propio e unico beneficio.

En relacién con este cambio, dado pola transicién cara a un modelo so-
cio-econémico sometido ao mercado, a arte e o discurso literario adquiren
unha funcién compensatoria cara a esa perda mediante unha recuperacién
simbdlica da natureza devastada (Lopez, 2008, p. 68). Neste caso, a paisaxe
pode cumprir unha funcién reparadora e social 4 vez que abre unha fenda
entre o individual e o colectivo envolta nunha profunda tensién. Ache-
gandonos aos textos literarios somos quen de, en consecuencia, atender
o cambio contextual dos espazos, pois, tal e como estudou o antropélogo

e investigador intercultural Edward T. Hall no capitulo “El lenguaje del
espacio” do seu libro La dimension oculta (1966), podemos ver e interpretar
nos textos, ao igual que nas stas estruturas, de que xeito se modifican os
ambientes e o uso dos sentidos, demostrando que estes tltimos varian de
maneira histérica no espazo e no tempo.

Lupe Gémez realiza, neste sentido, unha tentativa de representacién
da complexidade do mundo natural asi como da fraxilidade das relacions
entre natureza e humanidade, recofiecéndolle neste eido 4 man humana
un papel indisociable dos procesos de creacion e destrucion do medio. A
autora proxecta sobre a natureza e a comunidade rural galega unha con-
ciencia das dindmicas violentas do mundo que a posiciona, en termos de
Harry Heft e Jauad El-Kharraz Nazar (2000), como unha “observadora
activa e comprometida”. Desta maneira, a poeta encara os efectos perni-
ciosos do discurso capitalista e a sia concepcion do mundo rural como
unha fonte de recursos a ser explotada polo novo modelo industrial. Amo-
sa, ademais, os seus efectos non s6 sobre a propia terra sen6n igualmente
sobre a totalidade da comunidade, incidindo, deste modo, no feito da sda
indisociabilidade.

Acerca da relacion entre espazo, afecto e percepcion

Seguindo o pensamento de Raymond Williams, German Labrador
(2016, p. 259) afirma que as representacions paisaxisticas deben ser li-
das historicamente en relacién coas estruturas de sentimento* colectivas asi
como coas cornunidades emocionais’, en termos afectivos, que remiten 4 des-

4 A nocién estrutura de sentimento foi proposta polo teérico marxista e materialista Raymond
Williams no seu libro Marxism and Literature (1977). Esta permite comprender o mundo
afectivo no marco da socioloxia como histérica, social e culturalmente mediados, pois im-
plica a idea de que cada periodo ten os seus cédigos emocionais que mudan co tempo e
dan forma non sé & sta expresién, senén tamén ds propias emociéns. Estas estruturas de
sentimento correspéndense cun modo de vida concreto derivado, ademais, dun determinado
xeito de vivir e de pensar que constitien o posicionamento colectivo dunha comunidade cara
6 mundo cando comparten contexto e uns condicionamentos sociais e materiais semellantes.
En consecuencia, as estruturas predispofien os corpos exercendo unha presién que delimita
as experiencias e os os modos de vida e que establece o xeito no que se relacionan e valoran
os suxeitos e obxectos (pp. 131-132).

Barbara H. Rosenwein (2006) acufia o termo comunidade emocional a finais dos anos no-
venta do século pasado no seu libro Emotional Communities in the Early Middle Ages. Este
definese como aquel grupo que comparte un conxunto de normas ou cédigos acerca das

posesién dada polo progresivo dominio do capital sobre os corpos e o
territorio, configurando asi a paisaxe como un lugar de memoria. Nesta
lifia, Edward 'T. Hall serviuse do neoloxismo proxemia para estudar a dis-
tancia agochada entre as persoas e os espazos, € dicir, a dimension oculta
na que se producen as relacions e afectos. Noutras palabras, o termo per-
mite analizar a maneira na que as persoas perciben o espazo, o ocupan e se
apropian del atendendo ds interaccions sensoriais e imperceptibeis xeradas
entre ambos. De acordo con isto, o territorio constitiese, para el, como
unha “prolongacién do organismo” marcado por signos visuais, verbais e
olfactivos.

Os espazos ou Jugares —seguindo a distincién de Yi-Fu Tuan (1997)°-
definense e modificanse a través das suas redes de relaciéns de vecifianza
asi como dos afectos xerados a partires da rozadura que o fil6sofo neerlan-
dés Baruch Spinoza denominou encontro na sta Etica (1677). Foi na lectura
que Gilles Deleuze (2009) realiza desta teoria de Spinoza, onde o autor
afirmou que os afectos non se dan no propio suxeito, senén que xorden do
roce ou do contacto entre este e o mundo exterior, isto €, nos encontros
entre dous corpos ou entre un corpo e outro elemento, podendo ser este
un obxecto ou o propio espazo que o rodea. Podemos entender, por con-
seguinte, que os espazos, e especialmente os lugares, non son asépticos, tal
e como pensaba Schopenhauer, pois estin profundamente condicionados
pola nosa vida asi como pola nosa experiencia persoal pasada e presente.

Os estudos de Edward Casey (2000) afondan no papel da relacion entre
corpo e espazo durante os procesos de xeracion e transmision de afectos, 6
igual que nos de producién de lugar. Este afirma que o corpo € un elemen-
to central 4 hora de estudar a experiencia espacial, pois o lugar ten sem-
pre unha dimensién corporal que produce unha relacién dindmica entre o

emociéns asi como unha valoracién comin das mesmas que lle permite pensar o seu papel
na experiencia vital para alén dos limites marcados pola sociedade moderna.

¢ Segundo a distincién que realiza Yi-Fu Tuan (1997) entre as nociéns de espazo e lugar, por
unha banda, o espazo é entendido como algo abstracto e externo que opera como colector
das cousas, mentres que, por outra banda, o termo lugar implica unha dimensién experien-
cial e afectiva dada por unha accién humana que conecta un espazo concreto co plano
histérico e identitario, creando, desta maneira, lugar no espazo. En consecuencia, o termo
lugar ostenta un significado e unha singularidade que o distinguen do concepto abstracto
de espazo, é dicir, a sta caracterizacién depende da percepcién e a diferenciacién dado
que, individualmente, o lugar adquire esa condicién grazas & experiencia afectiva que crea
e permite unha vinculacién ou conexién emocional entre un espazo concreto e unha persoa.

corpo e a paisaxe do seu redor. Asi mesmo, certas practicas sociais contan
coa capacidade de crear lugar a través das chamadas forzas afectivas, xa que
estas lles confiren un novo sentido de identidade e privacidade que, igual-
mente, implica unha multiplicacién das oportunidades que estes lugares
ofrecen ao grupo social, converténdose, polo tanto, nun lugar moito mdis
dindmico e flexible fronte 4 organizacién espacial imposta.

En didlogo coa teoria de Brian Massumi (2002), podemos dicir que os
afectos non residen, en definitiva, nin nun corpo en particular nin, neste
caso, nun lugar concreto, senén que son auténomos polo feito de nacer
da interaccién dindmica e relacional entre os corpos ou entre corpos e
lugares. A producion de lugar consiste, por conseguinte, na memorizacioén
do afecto no lugar, isto €, no proceso de incorporacién do afecto ao espa-
zo converténdoo, asi, nun lugar atravesado por resonancias emocionais e
experienciais.

Nesta lifia, a figura do filésofo francés Henri Lefebvre foi central, no
eido dos estudos xeogrificos, dada a contribucién que supuxo o seu reco-
fiecido libro La produccion del espacio (2013). Os seus textos permitiron a
fundacién dunha teoria xeografica do corpo asi como da concepcién do
corpo social como algo creativo con capacidades xenerativas e que non
pode ser reducido a unha condicién abstracta, senén que forma parte das
pricticas sociais (Simonsen, 2005). En didlogo cos traballos de fildsofos
como Karl Marx, Martin Heidegger ou Friedrich Nietzsche, Lefebvre
conceptualiza os corpos dun xeito espacial e temporal, o que lle permite
estudar tanto o espazo do corpo, como o corpo no espazo, e revelar neles
unha natureza dinidmica e creativa. Desta maneira, pretendia crear unha
fenomenoloxia da experiencia vivida situada no espazo entre a mente e
o corpo ou, pola contra, entre o suxeito e o obxecto, entendéndoo como
un espazo intersubxectivo de percepcién que € interpretado a modo dun
proceso corporal no que o propio corpo actia cunha dobre funcién, por
unha banda, como vehiculo mediador da percepcion e, ao mesmo tempo,
como obxecto percibido.

De acordo con isto, Hall interesarase polas maneiras nas que o espazo
como “mundo exterior” se recrea no “mundo interior” da nosa experiencia
subxectiva centrandose, polo tanto, na cuestion da percepcion e afirmando
que o espazo, en si mesmo, e a sia percepciéon non poden ser entendidos

Boletin Galego de Literatura,n® 58 / 1° semestre (2021) / ISSN 2174-4025



de maneira separada ou individual. O termo percepcion provén do latin
percipio, é dicir, do prefixo per-, por completo, e mais do verbo capio, que
refire o acto de agarrar ou de tomar entre as mans, relaciondndoo asi de
maneira directa coa cuestién do contacto. E por esta razén que o verbo
percibir pode ser interpretado como a accién de ser tocado a través dos
sentidos —pola luz, o son, o olor— para despois comprender dun xeito
holistico a informacién dese espazo dende o plano cognitivo. Semella re-
levante destacar, en sintonia con esta idea, a segunda e a terceira definicién
que o Diccionario de la lengua espaiiola achega para este verbo: “Captar por
uno de los sentidos las imdgenes, impresiones o sensaciones externas” e

“Comprender o conocer algo”.

Neste sentido, entendemos que a percepcion € artellada por medio da
interaccion corporal entre o “mundo exterior” e o noso “mundo interior”
no que este se procesa. O espazo €, polo tanto, incorporado e internalizado
a través da percepcion, unha percepcién que pode ser potenciada cando
adquirimos consciencia dela, xa que € esa consciencia a que nos concede a
capacidade de ollar ou de captar o mundo dunha maneira mais completa
e profunda. Lupe G6émez introduce na sa poesia este proceso dirixindoo
cara a unha visién ou imaxe madis fonda, traendo asi os ollos da aldea até o
centro da palabra poética cofiecedora da profundidade da sda consciencia
sobre o seu mundo. Deste modo, os seus poemas amosan unha apertura na

ollada ao xeito de entrada cara a un mundo agochado:

Os ollos do pai, abertos 4 Natureza

4 conciencia limpa,

as vacas intimas,

4 inocencia da chuvia,

4 pureza das emocions,

4 luz sagrada do vio,

4 misericordia das sensaciéns,

4 poesia escondida no hérreo,

4 memoria milagrosa. (Gémez, 2017, p. 30)

A centralidade da cuestién corporal 4 hora de achegarnos aos procesos
de percepcién e interiorizacién do espazo fora anteriormente apuntada
polo filésofo irlandés George Berkeley (2005), quen sentenciara no século
XVIII a imposibilidade de pensar o espazo e o ambiente sen ter en conta
o corpo. O espazo percibido revélase, deste xeito, como unha elabora-

ci6n multisensorial, é dicir, percibida por medio de diferentes estimulos
sensoriais externos captados polos cinco sentidos e, ademais, modificada
polo factor sociocultural. Este espazo moéstrase, en consecuencia, esencial-
mente ficcional, razén pola que James Gibson (1986) instaurard, dende o
campo da psicoloxia, o termo ambiente.

Seguindo esta lifia, o antropé6logo dos sentidos David Howes (2005)
propén o concepto de localizacion ou emplacement como definicion da
maneira de artellar a relacién sensorial entre o corpo, a mente e o espazo
que dé lugar a0 ambiente, un ambiente que ¢ tan fisico como social. E por
este motivo que defende a idea de que a percepcion sensorial, dependente
do corpo, espazo e mente, é sempre un fenémeno social dado no contex-
to particular dunha comunidade e, polo tanto, localizado no espazo e no
tempo, tal e como estudarid posteriormente a socioloxia de Pierre Bour-
dieu (von Hartenthal e Ono, 2011, p. 7).

Edward T. Hall analiza estas relacions e interaccions pofiendo o foco
no feito de que a experiencia espacial non é simplemente visual senén
tamén multisensorial, o que supén, a partir dese momento, un maior in-
terese cara aos canais auditivo, olfativo e tictil co fin de comprender a
percepcion do espazo dun xeito completo. Como podemos comprobar no
exemplo citado a continuacién, a poeta galega atende esas canles a través
dos versos do seu poemario, achegando, a0 mesmo tempo, un cadro glo-
bal do mundo que ela lembra e presenta: “Ddbame noxo o leite de muxir.
Cheiraba mal. Non me gustaba a tona” (Gémez, 2017, p. 44).

Por outra banda, Hall sinala ademais o feito de que estes canais son
continuamente transformados polo contexto sociocultural no que se ins-
cribe cada individuo, formdndose, entén, a percepcién por medio dunha
interaccién na que toman parte os sentidos, a cultura, a racionalidade e as
emocions. Se partimos, polo tanto, da idea de que o corpo € unha entidade
en igual medida construida de maneira sociocultural, podemos afirmar
que esa cultura ou ese contexto determinado pode ter, en consecuencia,
unha axencia transformadora sobre a propia experiencia espacial.

Xa dende os anos 70, Lefebvre (2013) destacaba a necesidade de inter-

pretar e de comprender o espazo dende unha perspectiva que atendese as
relaciéns entre o que el denominou espazo “real”, entendido como fisico

ou corporal, e o chamado espazo “ideal”, nun sentido abstracto e semellan-
te ao concepto de ambiente de Gibson (1986). O espazo real serfa, pois, o
“vivido”, xerado mediante a experiencia espacial a través dos sentidos. Isto
implica analizar de que maneira ten lugar a interaccién entre o ser humano
e o ambiente do seu redor, ¢ dicir, de que maneira percibimos e interiori-
zamos o espazo exterior partindo da idea de que este non pode ser captado
como algo puro e libre de mediacion —no sentido marxista da palabra.

Este pensamento apunta, en certo sentido, cara 4 estética de Kant (von
Hartenthal e Ono, 2011, p. 4), en concreto, cara 4 sia primacia do su-
xeito, interpretada como a imposibilidade de aprehender as cousas en si
mesmas, pois, segundo este, todo estd atravesado pola nosa subxectividade,
antepoiiendo, ante todo, a sensibilidade e a vivencia do propio suxeito. O
filésofo prioriza, deste xeito, a experiencia corporal como base da percep-
cion espacial, definida non s6 a través do elemento sensorial, sen6n tamén
da dimension afectiva e de fenémenos ligados ao pensamento, como a
memoria.

A cuestion da memoria e a casa familiar

Lupe Gomez di conta da centralidade da memoria e mais do mundo
afectivo amosando os espazos nos que se sitian os poemas dende unha
perspectiva anovada. Son diversos os espazos que podemos atopar entre
os versos de Camuflaxe, pois a autora realiza un percorrido tanto polos
privados coma polos publicos coa intencién de traer ante os lectores unha
imaxe que inclia a totalidade da realidade vivida na aldea galega. A pesar
disto, entre todos eles destacard o elemento da casa como un simbolo que
resoa en todos os espazos nomeados pois, tal e como apuntou Gaston
Bachelard (2000, pp. 35-37), todo espazo habitado leva como esencia a
noci6n da casa.

No seu libro La poética del espacio, este filosofo francés achéganos a sia
fenomenoloxia da imaxinacién por medio de espazos e obxectos sinxelos,
mais que ostentan unha enorme carga afectiva; entre eles enfatizard espe-
cialmente a imaxe poética da casa. Segundo Bachelard, esta é un elemento
de integracion psicoléxica que garda en si mesma a lembranza e o esque-
cemento e, por esta razon, estd directamente ligada aos procesos de remi-

Boletin Galego de Literatura, n°® 58 / 1° semestre (2021) / ISSN 2174-4025



niscencia. En consecuencia, a casa aparece no poemario coma simbolo ou
emblema da infancia e da orixe e, polo tanto, como un principio unificador
dos pensamentos, lembranzas e sofios dunha persoa, situindose, asi, nun
espazo fronteirizo no que se produce un cruce temporal entre o pasado, o
presente e o futuro.

O discurso poético da imaxe da casa maniféstase a un tempo violento
e fraxil asi como en estreita relacion coa cotiandade, presentando, pola
contra, un microcosmos de seu. Dende o interior da casa, a poeta conse-
gue outorgarlles 4s cousas que cofiecia unha significacién nova derivada
da profundidade da sia anovada ollada sobre elas; unha que, non obstante,
non esquece a presenza dos muros desa casa. Deste modo, a voz poética
presenta un proceso de aprendizaxe acerca dun cofiecemento camuflado
ou dunha “enerxia secreta”, en palabras dela, propia deste espazo marxinal.
Como podemos comprobar nos seus versos, esta aprendizaxe e compren-
sién do espazo faise posible grazas ao xiro mencionado cara a unha ollada
profunda e atravesada pola cuestion afectiva: “Aprendo a escoitar as nubes,
a traballar a terra e a ler o ceo, / no teu colo” (Gémez, 2017, p. 19).

Neste sentido, a voz repara nas accions e cousas propias do mundo
privado da intimidade que # priori non son consideradas literarias co fin de
dignificalas por medio da palabra poética. Asi, a autora representa e escri-
be sobre actos tan cotidns como lavar as mans e a roupa ou facer pan, asi
como outros tan intimos como vomitar ou parir, este tltimo, cunha pre-
senza especialmente recorrente. Lupe Gémez presenta a sda volta 4 casa
familiar e 4s lembranzas da sta infancia para escribir sobre o seu propio
descubrimento do mundo dende a intimidade do fogar, especialmente, a
través da relacion intima coa sGa nai: “Eu miribate e descubria a beleza
da intimidade” (Gomez, 2017, p. 38). Percorre, deste xeito, cada estancia e
recuncho da casa para escribir dende os espazos onde non entrara antes a
palabra poética, como a cocifia, o faiado, a lareira ou o cuarto, preocupan-
dose, ademais, por dar conta dos rituais e dos ritmos propios deste lugar
coa importancia que se lle d ao sagrado. En definitiva, a voz poética de-
buxa todas estas accions e imaxes coa intencion de configurar os simbolos
que constrien, a través da palabra, este espazo ainda non esquecido.

Segundo a teorfa de Bachelard, o elemento da casa preséntase sempre
cun valor ou poder de proteccion contra as forzas que o asaltan, cons-

tituindose, polo tanto, coma un refuxio para os que habitan nela. Desta
maneira, a casa oponse, en certo modo, ao mundo exterior, intensificando,
en consecuencia, valores intimos coma os que atopamos nos poemas de
Camuflaxe. Por outra banda, as casas do pasado poden aparecer ante nés
como espazos frixiles e vulnerdbeis mais, a pesar disto, actuar como nifios,
isto €, proporcionandonos unha ilusién de seguridade que opera a través
dun instinto revivido. Este nifio do que nos fala Bachelard aparece nos
versos da poeta galega en relacion directa, ademais, coa figura a un tempo
fraxil e protectora da nai nunha unién natural: “Nai camuflada. Nifio de
paxaros” (Gomez, 2017, p. 18).

A casa constitiese, deste modo, como o noso propio punto de referen-
cia no mundo, representando, en consecuencia, o habitar e mais a protec-
cién ainda sendo unha ilusién dela. Isto é, a casa familiar acttia como un
punto de encontro entre a memoria e a imaxinacién que, a0 ser invoca-
da pola voz poética do presente, consegue que o pasado permaneza vivo
dalgin xeito. A fin de representar este espazo, Lupe Gémez sérvese das
lembranzas familiares para recoller as experiencias pasadas que aparecen
conxugadas co espazo percibido no presente dende o que escribe. No pro-
ceso de escritura créase, por esta razon, un didlogo materno-filial que lle
axuda a construir este espazo da experiencia por medio da memoria.

Noutra lifia, ainda que o centro de atencion se sitiia na casa familiar, a
voz poética percorre outros lugares da aldea co obxectivo de recoller, asi
mesmo, as palabras e as lembranzas da xente que a habita, realizando, asi,
un exercicio de rememoracién e de memoria colectiva emprazado neste
espazo en decadencia. A poeta demostra, deste xeito, a importancia do
papel da comunidade no marco dos espazos marxinais como son as aldeas
rurais, dandolles voz e dignidade non s6 aos testemuiios da xente, senén
tamén incluindo aqueles espazos publicos que ocupan unha funcién cen-
tral na aldea, pois operan como lugares de reunién para a comunidade;
estes son a igrexa, a feira ou a festa.

En correspondencia con isto, a autora denota unha preocupacion es-
pecial por describir os espazos en relacion cos seus habitantes, € dicir, por
revelar a dialéctica afectiva que opera entre ambos para amosar de que
maneira inciden uns nos outros. Neste sentido, a poética de Lupe G6mez
estd suxeita a unha ética dos afectos interpersoais pois, tal e como apunta

Rébade Villar (2019): “la autora tensa como pocos escritores la capacidad
relacional de los afectos, al usarlos para llamar la atencién sobre los vin-
culos interpersonales, en el sentido comunitario y en el mds estrictamente
familiar [...] pero también los vinculos entre el ser humano y la naturaleza”.

Un didlogo coa voz materna

De acordo coa teoria mencionada de Bachelard, a casa significa o ser
interior (2000, p. 18) mais, ao igual que foi apuntado previamente, esta
tamén pode ser un simbolo feminino asociado 4 nai, ao refuxio e 4 protec-
ci6n do seo maternal (Bachelard, 2000, p. 14), polo que se establece un fio
de unién esencial entre a casa, a nai e a voz poética: “O parto foi na cocifia
dunha casa con chan de terra” (Gémez, 2017, p. 14). Por esta razén, a casa
ecoa unha serie de imaxes de intimidade protexida que multiplican os va-
lores da realidade por medio da imaxinacion. En consecuencia, a memoria
e a imaxinacién son indisocidbeis aqui 4 hora de construir a imaxe da casa,
pois a voz poética establece un didlogo ficticio coa nai amosando un fio de
unién indestrutibel entre elas que vai para alén do seu falecemento, xa que
practicamente consegue fundilas nun mesmo corpo: “O meu sangue era
un lazo co teu ventre avultado” (Gémez, 2017, p. 14), “Sentir que existes
en min e existo en ti...” (Gémez, 2017, p. 75).

Este didlogo materno-filial serd, polo tanto, tamén un didlogo constan-
te coa morte, posto que, tal como apuntou Arturo Casas no seu “Glosario
para lupenautas” (2013, p. 167), a morte para ela “dista de ser un rito de
paso, tratariase mdis ben dun estado necesario para a intervencion social
e politica. Dunha disposicién, mesmo”. Nesta lifia, no caso concreto de
Camuflaxe podemos ler: “Gustame mdis / escribir cartas para persoas mor-
tas que para persoas vivas. Os mortos escoitades mellor. As nais nunca
morredes” (Gémez, 2017, p. 89).

Desta maneira, o papel da nai, como clésica alegoria da natureza ou da
patria, actualizase nos seus textos en tanto que suxeito vivo, activo e par-
ticipativo do eu poético asi como do espazo a construir. Esta relacién en-
tre as mulleres e o mundo natural foi apuntada pola, relativamente nova,
corrente do denominado ecofeminismo a través desa nova perspectiva. No
sentido no que o expofien Greta Gaard e Patrick Murphy no seu libro

Ecofeminist Literary Criticism: Theory, Interpretation, Pedagogy (1998), o eco-
feminismo pode definirse como un movemento social anti-xerdrquico que
foi capaz de ligar os procesos de dominacién hetero-patriarcal coa domi-
nacién exercida sobre a natureza en todo o seu conxunto, asi como sobre
os habitantes e os modos de vida propios das zonas madis rurais ligadas 4
dita natureza.

Por conseguinte, do mesmo xeito que o territorio, a nai pasara de ser
a figura pasiva tradicional da paisaxe ollada, a ser propiamente a paisaxe
axente que mira, pois asi o explica a poeta: “Unha nai € unha cartografia
inventada que ninguén nos pode roubar / un periédico que publica cada
dia exclusivas” (Gémez, 2017, p. 85). Esa nai agora morta, cartografia in-
ventada, desvia e desartella a proxeccién do eu poético tradicional. E nesta
distancia ou no escoitar, en palabras do filésofo Michel de Certeau en La
invencion de lo cotidiano (2000, p. 122), onde xorde a posibilidade real de
critica para a poeta: “La diferenciacion del cuerpo respecto de la madre en
el hijo. Alli se inaugura la posibilidad de un espacio y de una localizacién
(un ‘no todo’) del sujeto”.

Conclusion

En definitiva, Lupe G6émez debuxa no seu poemario unha imaxe tan-
to completa como complexa dun mundo galego en decadencia que ainda
semella cruzado por lazos afectivos fondos e fortes. Por medio dos dife-
rentes espazos publicos e privados, que conforman o seu mapa poético, e
dos simbolos que ocupan unha posicién central na sta experiencia vital,
como son a casa familiar e a nai, a autora dd conta dunha vida e duns valo-
res propios deste lugar grazas 4 sta capacidade para atopar a voz das nais
camufladas “nos sublimes restos da paisaxe” (Gémez, 2017, p. 30).

Finalmente, Gémez escribe, a partir da memoria individual e colectiva
asi como da imaxinacién, sobre as ruinas do seu mundo co fin de asegurar-
lles un lugar no futuro, demostrando asi unha consciencia plena de que o
obsticulo mais insalvabel non € a morte senén o esquecemento. Carmuflaxe
artéllase, desta maneira, como unha carta a un tempo cara 6 pasado e cara
6 futuro, como un lugar de resistencia e un acto de piedade que sanda un
mundo perdido na sta vontade por “Recoller, recordar e gardar os frag-
mentos rotos” (Gomez, 2017, p. 69).

